Band I., Nr. 78, Seite 87-89

Kaiser Ludwig (der Fromme) nimmt das von ihm gestiftete Kloster
Murrhardt feierlich in seinen Schutz, gestattet, dass dasselbe seine Abte und
Vogte frei soll wihlen und letztere nach Umstinden absetzen konnen, und
untersagt zugleich jede Beeintrachtigung der dem Kloster verliehenen Rechte
bei schwerer Geldbusse.

Worms, 817.

In nomine sanctae et individuae Trinitatis. Ludovicus dei gratia Romanoram
imperator augustus, fratribus in Murhart, secundum regulam beati Benedic-
ti constitutis, in perpetuum. Quia dignitas Romani imperii originem ab eo
ducit, qui regna mundi moderatur et regit, iustum videtur et consequens,
ut moderaminis nostri equitas in omni nostra dispositione sumat ab ipso
exordium, cujus providentia et maiestatis gratia temporalis imperii sump-
sisse dinoscimur incrementum. Omnibus igitur Christi nostrisque fidelibus,
tam presentibus quam futuris, notum esse volumus, quod salubri quadam et
necessaria nobis intentione, dum divina circa nos beneficia diligentius tracta-
re cepissemus, qualiter aeterna temporalibus nostris comparare sive mercari
possemus, diligenti examinatione penes nos trutinavimus. Verum quia deus,
qui iustis cogitationibus adesse solet, in causa fuit, cito quod voluimus oc-
currit. Eiusdem enim divini numinis instinctu quidam venerabilis heremita,
Walthricus nomine, maiestatis nostrae adiens presentiam, ut locum sibi, ubi
secretius deo vacaret, largiri dignaremur, suppliciter exoravit; cuius precatio-
ni tam bonae quam deo pacitae, voto et voluntati occurrentes, ipsum vene-
rabilem virum, habito fidelium nostrorum consilio, in nemore prope castrum
nostre proprietatis, quod vulgo Hunemburg dicitur, iuxta rivum qui Murra
vocatur, habitare permisimus, laudabilem vero viri conversationem de die in
diem proficere audientes, ipsum in peculiarem nobis confessorem elegimus. Et
non multo post solitariam eius vitam necessario mutantes, duodecim fratres,
qui una cum eo illic deo servire, et secundum instituta regule beati Benedic-
ti monasticam vitam ducere deberent, instituimus, ipsis ad necessaria vite
elaboranda, ipsorumque successoribus perenniter possidenda, ab eodem loco
per quatuor dimensiones, in qualibet dimensione unum miliarium eiusdem
nemoris cum omni utilitate rerumque proventu, tam presenti quam futuro,
constituentes. Evolutis dehinc paucis admodum annis, cum numerus servor-
um dei ibidem confluentium cresceret, ad sustentationem temporalis vite tres
eis* parochias contulimus, quarum nomina haec sunt: Vihebere!, Murhart,

aDas Wort eis aus der genannten Abschrift der Bulle von 1225 ergénzt.

!Fichtenberg, Fichtenberg, SHA.

Sultzbach cum suis pertinenciis. Predictum quoque castrum Hunnemburg
pro quiete fratrum destrui, et eisdem lapidibus ecclesiam aedificari precepi-
mus, ipsam ecclesiam in honorem sanctae Trinitatis et beatae Mariae semper
virginis sanctique Ianuarii episcopi fecimus consecrari. In dotem ipsius basi-
licae, priora non quassantes, sed ipsis parochiis curiam nostram in Ozewile
cum ecclesia, parochiam et curiam Eckenmarishusen?, predium nostrum in
Lafen cum triginta quinque ministerialibus et aliis mancipiis nobis pertinen-
tibus, super easdem reliquias perpetuo iure tradentes adiecimus. Nomina ve-
ro ministerialium expressa sunt: de castro Hunnenburg Gisolfus et Richerus
fratres, et quinque filii ipsorum, Gisolfus et Brungerus, Richerus, Wicmarus
et Rumarus, cum aliis quatuor strenuis eiusdem castri militibus: Diethone,
Waldemero, Egilone et Willekindo, nec non omni familia earum. De Vranke-
nuurt: Ludewicus, Adelgerus, Richerus, Wicmarus, Ruothardus et Wortwi-
nus, Nanthot, Waltmundt, Sintherus, Haddo, Rubboldus, Richerus, Adolfus,
Hiltebertus, Regilo, Adelramus, Gerardus, Hartmanus, Enhilo, Hemmo, Go-
tebald, Ludevicus et fratres sui duo Wimarus et Wicmarus, cum nepotibus
ipsorum Giselberto et Heynrico. His itaque nostris largitionibus maius robur
adducere volentes, commendabilem fratrem® nostrum Waldricum diligenti
providentia ad presentiam reverendi® patris nostri, Romani videlicet pon-
tificis Stephani, cum legatis nostris direximus, rogantes, quatenus ipsum in
abbatem consecratione, coenobium vero sue auctoritatis emunitate confirma-
ret; ita ut in rebus mobilibus et immobilibus, terminis scilicet vel possessioni-
bus, silvis, aquis, aquarum decursibus, piscationibus, venationibus, aut aliis
quibuscunque commoditatibus, imperiali nostra largitione collatis, aut in fu-
turum donatione regum, collatione principum, nobilium vel quorumcunque
Christi fidelium conferendis, nullam molestiam, nullam prorsus exactionem
ab aliquo sustineant; plantandi etiam, vellendi aut aedificandi in eisdem ec-
clesiis, allodiis, villis castra aut horum similia, nulla ecclesiastica secularisve
persona potestatem habeat. Quo facile et laudabiliter impetrato, redeuntibus
ad nos legatis cum abbate iam consecrato et duobus cardinalibus, Pascha-
le videlicet et Ioanne, a praedicto papa ad nos directis in curia principum,
quam tunc temporis Wormatie celebravimus, prefatum locum Murrhart a
nobis fundatum, cum abbate, cum fratribus, cum omnibus suis pertinenciis
coram supradictis cardinalibus, coram universis regni principibus, in nostram
omniumque successorum? nostrorum protectionem solemniter suscepimus.
Pragmatica sanctione statuentes, ab omnibus hominibus omnia iura emuni-

PDie genannte Abschrift der Bulle von 1225 hat patrem.
¢Das Wort reverendi aus der genannten Abschrift der Bulle von 1225 ergénzt.
dDas Wort successorum aus der genannten Abschrift der Bulle von 1225 erginzt.

2Erdmannhausen, Erdmannhausen, LB.

tatis, a domino papa et nostra maiestate eidem caenobio concessa et stabilita,
inviolabiliter® observari, et post decessum abbatis de suo collegio alium se-
cundum vite probatioris meritum eligere et substituere. Propter multimodas
vero vexationum occasiones, que oriri solent ab advocatis, protectorem in
defensionem sui et rerum suarum pro arbitrio suo, iuxta quod sibi expedire
viderint, potestatem habeant eligere, et eundem, si secus egerit et ius ecclesie
gravando violare attemptaverit, si aliter non possunt, auctoritate et auxilio
imperii removere. His omnibus ita ordinatis, statuimus, ut si aliquis dux, epis-
copus, marchio, comes, vicecomes, aut aliqua nostri imperii magna parvaque
persona, prefatum Walthricum abbatem, aut suos sucessores, vel ipsam eccle-
siam inquietare, molestare vel disvestire temptaverit, reus maiestatis centum
libras auri componat, medietatem nobis et medietatem prefato abbati suis-
que successoribus. Quod ut verius credatur, sigilli nostri impressione iussimus
insigniri. [Signum|® piissimi domini Ludouici imperatoris, invictissimi impera-
toris. Ludolffus Moguntinensis sedis episcopus subscripsi. Dudo cancellarius
recognovit. Datae Wo[r|matie, anno dominicae incarnationis octingentesimo
decimo septimo. Indictione decima. Anno domini Ludeuici regnantis tertio,
imperii primo. Actum feliciter Amen.

Der Textabdruck folgt dem von Kaiser Karl V. zu Augsburg, den 16. September
1550, unter seinem Majestétssiegel ausgestellten, bestétigenden, echten Vidimus
dieser offenbar nie im Original vorhanden gewesenen Urkunde. Das Vidimus selbst
sagt im Eingange nur von einem Brieff so der Abt und Convent dem Kaiser in
glaubwiirdigem Schein firpringen lassen, und setzt spéter ausdriicklich hinzu, dass
das Original solcher obbestimpten Fundation, auch alle anderen Dokumente so-
wie die sdmtlichen Kirchenkleinodien des Klosters wihrend des Bauernaufruhrs im
Jahre 1524 zugrunde gegangen.

Aufer diesem Vidimus ist noch eine von Papst Honorius III. zu Reate, den 10.
Juli 1225, ausgestellte Bulle vorhanden, worin die Urkunde wortlich aufgenommen
und bestétigt und zugleich bemerkt ist, dass das Original durch sein hohes Alter
dufserst gelitten habe. Auch diese Bulle ist jedoch nur in einer unbeglaubigten
Abschrift auf Papier aus dem 17. Jahrhundert noch iibrig, und dasselbe ist der Fall
mit einer Urkunde Kaiser Friedrichs III. vom 26. September 1444, worin er die von
seinem Vorfahr Karl IV. unterm 13. August 1358 erteilte Bestétigung der in einer
deutschen Ubersetzung seiner Urkunde eingeriickten Stiftung von 817 aufs neue
bestétigt.

¢So die Abschrift. Das Vidimus hat immobiliter.
fDas Monogramm ist mitten in das Vidimus hineingezeichnet.

Die Griinde gegen die Echtheit der Urkunde sind ausgefiihrt bei JOHANN GEORG
EckKHART: Commentarii de rebus Franciae orientalis et episcopatus Wirceburgen-
sis, in quibus regum et imperatorum Franciaeveteris Germaniaeque, episcoporum
Wirceburgensium et ducum Franciae orientalis gesta [...| exponuntur et figuris aeri
inci, Bd. 2, S. 139, bei JOHANN HEUMANN: Commentarii de re diplomatica im-
peratorum ac regnum germanorum inde a Caroli Magni temporibus adornati, 2
Bde., Niirnberg 1745-53, S. 261. Auch bei JuLius FICKER: Beitrdge zur Urkun-
denlehre, 2 Bde., Innsbruck 1877-78, Bd. 1, S. 14, findet sich der Hinweis, dass die
Datierungszeile einer fast nur unter Kaiser Friedrich I. iblichen Formel entspricht.

